
 

 
 

ᑐᓴᒐᒃᓴᖅ ᓴᖅᑭᑕᖅ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐃᓅᒐᑦᑕ ᐅᖃᐅᓯᓕᕆᓂᕐᒧᑦ ᑲᑎᒪᕐᔪᐊᕐᓂᖅ ᐱᐊᓂᓕᖅᐳᖅ ᐃᖃᓗᖕᓂ    

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 27, 2014) - ᑕᐃᓐᓇ ᐃᓅᒐᑦᑕ ᐅᖃᐅᓯᓕᕆᓂᕐᒧᑦ ᑲᑎᒪᕐᔪᐊᕐᓂᖅ ᑲᔪᓯᓂᖃᓚᐅᖅᑐᖅ 

ᑕᒪᑐᒪᓂ ᐱᓇᓱᐊᕈᓯᕐᒥ ᐃᖃᓗᖕᓂ ᐱᒋᐊᑦᑎᐊᑲᓐᓂᕈᒪᓪᓚᕆᖕᓂᕐᒧᑦ ᐱᒻᒪᕆᐅᓂᖓᓄᑦ ᐃᓄᒃᑐᑦ ᐊᒻᒪᓗ 

ᐱᔭᒃᓴᐅᓂᐊᖅᑐᓄᑦ ᖁᕝᕙᖅᑎᕆᓂᕐᒧᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐃᓕᖅᑯᓯᒃᑯᑦ ᖃᓄᐃᙱᑦᑕᕆᐊᖃᕐᓂᕐᒧᑦ. 

“ᐃᓄᒃᑐᑦ ᓇᓗᓇᐃᖅᓯᖕᒪᑦ ᑭᒃᑰᓂᑦᑎᓐᓂᒃ ᓄᓇᕘᒥᐅᖑᑎᓪᓗᑕ ᐊᒻᒪᓗ ᐃᓄᖕᓄᑦ ᐅᑭᐅᖅᑕᖅᑐᒥ,” ᐅᖃᖅᑐᖅ ᒥᓂᔅᑕ 

ᐅᖃᐅᓯᓕᕆᓂᕐᒧᑦ ᔪᐊᔨ ᑯᒃᓱᒃ. “ᐱᓕᕆᖃᑎᒌᒋᐊᖃᕋᑦᑕ ᑲᑐᔾᔨᓗᑕ ᐸᕐᓇᐃᔭᕆᐊᖃᕐᓂᕐᒧᑦ 

ᖃᓄᐃᓕᐅᕈᑕᐅᒃᑲᓐᓂᕐᓂᐊᓕᖅᑐᓂᒃ ᓴᙵᒃᑎᕆᓇᓲᑎᒃᓴᓄᑦ ᐅᖃᐅᓯᑦᑎᓐᓂᒃ ᐊᒻᒪᓗ ᐃᓕᖅᑯᓯᑦᑎᓐᓂᒃ.” 

ᑲᑎᒪᕐᔪᐊᕐᓂᖅ ᑲᑐᔾᔭᐅᓗᓂ ᐊᐅᓚᑕᐅᓚᐅᖅᑐᖅ ᐅᖃᐅᓯᕐᓄᑦ ᑭᒡᒐᖅᑐᐃᔨᒧᑦ ᓴᓐᑐᕋ ᐃᓅᑎᖅ ᐊᒻᒪᓗ ᒥᓂᔅᑕ 

ᐅᖃᐅᓯᓕᕆᓂᕐᒧᑦ ᔪᐊᔨ ᑯᒃᓱᒃ, ᑲᑐᔾᔨᖃᑎᒋᓪᓗᒋᑦ ᓄᓇᕘᒥ ᑐᙵᕕᒃᑯᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᑦ. ᐃᓅᒐᑦᑕ ᑲᑎᑎᑦᑎᓚᐅᖅᑐᑦ 70 ᐅᖓᑖᓃᑐᓂᒃ ᐃᓚᐅᔪᓂᒃ ᓇᑭᑐᐃᓐᓇᖅ ᓄᓇᕘᒥᑦ, ᐊᒻᒪᓗ 

ᐊᓯᖏᓐᓂᙶᖅᑐᑦ ᓄᓇᕐᔪᐊᕐᒥ ᑲᓇᑕᒥᓪᓗ. 

“ᓄᓇᕗᑦ ᐃᓕᓴᖅᓯᓯᒪᖕᒪᑦ ᐱᒻᒪᕆᐅᓂᖓᓂᒃ ᐅᖃᐅᓯᑦᑕ ᐃᓕᖅᑯᓯᕗᑦ ᖃᓄᐃᙱᑦᑎᐊᕆᐊᖃᕐᓂᐊᓄᑦ ᐃᓅᓪᓗᑕ,” 

ᐅᖃᖅᑐᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨ ᓴᓐᑐᕋ ᐃᓅᑎᖅ. “ᑖᓐᓇ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ  ᐊᒻᒪᓗ 

ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᓯᒪᓂᖓᓄᑦ ᐱᖁᔭᖅ ᓇᓗᓇᐃᖅᓯᖕᒪᑦ ᐱᒻᒪᕆᐅᓂᖓᓂᒃ ᐅᖃᐅᓯᑦᑕ ᐱᔪᓐᓇᐅᑎᖏᑦ, 

ᑭᓯᐊᓂ ᐱᒻᒪᕆᐅᕗᖅ ᓄᓇᕘᒥᐅᓄᑦ ᐊᑐᖅᑕᐅᓂᕆᔭᕆᐊᖃᖅᑕᖏᑦ ᐊᒻᒪᓗ ᐊᑐᕐᓂᕐᒧᑦ ᐱᔪᓐᓇᕐᓗᑎᒃ ᐅᖃᐅᓰᑦ 

ᐱᕙᓪᓕᐊᖁᓪᓗᒋᑦ.”    

ᑲᑎᒪᑎᓪᓗᒋᑦ, ᑕᑯᒃᓴᐅᑎᑦᑎᕙᒃᖢᑎᐅᓚᐅᕐᒪᑕ ᐊᒻᒪᓗ ᐃᓚᐅᕝᕕᖃᑲᑕᒃᖢᑎᒃ ᐱᓕᕆᐊᖑᔪᓄᑦ. ᖃᓄᐃᓐᓂᕕᓂᐅᔪᓄᑦ 

ᐊᒻᒪᓗ ᐱᒻᒪᕆᐅᓂᖓᓄᑦ ᐃᓄᒃᑑᕆᐊᖃᕐᓂᖅ ᐅᓪᓗᒥ. ᑲᑎᒪᓂᕐᒥᑦᑕᐅᖅ ᕿᒥᕐᕈᖃᑦᑕᓚᐅᖅᑐᑦ ᖃᐅᔨᔭᐅᔪᓂᒃ 

ᐆᒪᑎᑦᑎᒃᑲᓐᓂᕆᐊᖃᕐᓂᕐᒥᒃ ᐊᒻᒪᓗ ᓴᐳᔾᔨᓯᒪᓗᑎᒃ ᓄᓇᖃᖅᑳᖅᓯᒪᔪᑦ ᐊᒻᒪᓗ ᓇᓗᓈᕿᓕᖅᑐᓄᑦ ᐅᖃᐅᓯᕐᓄᑦ. 

ᓴᖅᑭᓯᒪᓕᖅᑐᓂᒃ ᑲᑎᒪᓂᕐᒥ ᐃᓚᖃᓚᐅᖅᑐᑦ ᐊᑐᓕᖁᔭᐅᔾᔪᓂᒃ ᖃᐅᔨᑎᑦᑎᔾᔪᑕᐅᓂᐊᖅᑐᑦ ᒐᕙᒪᒃᑯᓐᓄᑦ 

ᐱᓕᕆᖃᑎᒌᓐᓄᓪᓗ ᐸᕐᓇᐃᔭᕆᐊᖃᕐᓂᕐᒥᒃ ᖃᓄᐃᓕᐅᕈᑕᐅᒃᑲᓐᓂᕐᓂᐊᖅᑐᓄᑦ ᐆᒪᖁᔨᓂᕐᒧᑦ ᐊᒻᒪᓗ 

ᓴᙱᒃᑎᒋᐊᕈᑎᒃᓴᓂᒃ ᐊᑐᕆᐊᖃᕐᓂᕐᒧᑦ ᐃᓄᒃᑑᕐᓂᕐᒧᑦ. ᑕᒪᓐᓇ ᐃᓚᖃᕐᒥᔪᖅ ᐃᑲᔪᖅᑐᐃᒋᐊᓪᓚᒃᑲᓐᓂᕐᓂᕐᒧᑦ 

ᐃᓕᖁᓯᕐᓂᒃ, ᓴᓇᐅᒐᓕᕆᓂᕐᒧᑦ ᐊᒻᒪᓗ ᑐᓴᒐᒃᓴᓕᕆᕙᒃᑐᓄᑦ, ᐊᒻᒪᓗ ᑲᒪᒋᓗᒋᑦ ᐱᔭᕆᐊᓖᑦ ᐅᖃᐅᓯᕐᓄᑦ 

ᒪᓕᒃᑕᐅᔭᕆᐊᖃᖃᑦᑕᕐᓂᐊᖅᑐᓄᑦ ᐃᓕᓐᓂᐊᕐᓂᕐᒥ, ᐱᓕᒻᒪᒃᓴᕐᓂᕐᒥ ᐊᒻᒪᓗ ᐱᕙᓪᓕᐊᔪᑎᒃᓴᓄᑦ. 

ᐱᓕᕆᒃᑲᓐᓂᓛᖅᑐᑦ ᐅᓂᒃᑳᓕᐅᕐᓗᑎᒃ ᓇᓗᓇᐃᔭᐃᓗᑎᒃ ᑲᑎᒪᓂᐅᓚᐅᖅᑐᒧᑦ ᐱᓂᐅᓚᐅᖅᑐᓂᒃ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᑐᓴᒐᒃᓴᓄᑦ ᖃᐅᔨᒋᐊᕐᕕᒃ:  

 

ᐃᓕᓴᐱ ᕌᐳᑦᔅ 

ᑐᓴᒐᒃᓴᓕᕆᔨ 

ᐃᓕᖅᑯᓯᓕᕆᔨᒃᑯᑦ 

867-975-5543 

EARoberts@gov.nu.ca 

 

ᕕᓂ ᖃᕆᑕᖅ 

ᑭᒃᑯᑐᐃᓐᓇᕐᓄᑦ ᑐᓴᐅᒪᖃᑦᑕᐅᑎᓕᕆᔨ 

ᐅᖃᐅᓯᕐᓄᑦ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ 

867-975-5080 

vkaretak@langcom.nu.ca 

